ՀԻՄՆԱՎՈՐՈՒՄ

ԾՐԱԳՐԱՅԻՆ ԲՅՈՒՋԵՏԱՎՈՐՄԱՆ ԱՄԲՈՂՋԱԿԱՆ ՆԵՐԴՐՄԱՆ ՏԵՍԱՆԿՅՈՒՆԻՑ ՀՀ ՊԵՏԱԿԱՆ ՄԱՐՄԻՆՆԵՐՈՒՄ ՄԱՐԴԿԱՅԻՆ ՌԵՍՈՒՐՍՆԵՐԻ ԳԾՈՎ ԱՌԿԱ ԿԱՐՈՂՈՒԹՅՈՒՆՆԵՐԻ ԶԱՐԳԱՑՄԱՆՆ ՈՒՂՂՎԱԾ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ


	1.
	Անհրաժեշտությունը և առաջարկվող կարգավորման բնույթը

	
	«Ծրագրային բյուջետավորման (այսուհետ՝ ԾԲ) ամբողջական ներդրման տեսանկյունից ՀՀ պետական մարմիններում մարդկային ռեսուրսների գծով առկա կարողությունների զարգացմանն ուղղված միջոցառումների ծրագիրը» հաստատելու անհրաժեշտությունը պայմանավորված է հետևյալով` 
ՀՀ ՖՆ-ին ԾԲ 2015-2018թ.թ. ռազմավարության գործողությունների ծրագրով նախատեսվող միջոցառումների իրականացման համար աջակցություն է ցուցաբերում Գերմանիայի Միջազգային Համագործակցության Ընկերությունը (ԳՄՀԸ)՝ «Հանրային ֆինանսների կառավարում Հարավային կովկասում» տարածաշրջանային ծրագրի շրջանակներում: Ծրագրային բյուջետավորման համակարգի ամբողջական ներդրման աշխատանքները ավարտին հասցնելու նպատակով իրականացվել և ներկայումս էլ իրականացվում են ծրագրային բյուջետավորման ոլորտում մարդկային ռեսուրսների կարողությունների զարգացման աշխատանքներ, սակայն դրանք համակարգային եղանակով  իրականացնելու նպատակով անհրաժեշտ է ունենալ համապատասխան գործողությունների ծրագիր։ Ուստի, Որոշման 1-ին և 2-րդ հավելվածների 7.2 ԾԲ ամբողջական ներդրման տեսանկյունից ՀՀ պետական մարմիններում մարդկային ռեսուրսների գծով առկա կարողությունների զարգացմանն ուղղված միջոցառումների ծրագրի հաստատումը կարևոր է ԾԲ համակարգի ամբողջական ներդրման աշխատանքները ավարտին հասցնելու և ԾԲ ուղղությամբ առկա կարողությունները զարգացնելու ուղղությամբ: Համապարփակ վերապատրաստման ծրագիր հնարավոր եղավ մշակել միայն այն դեպքում, երբ ուսումնասիրվեցին և գնահատվեցին ԾԲ ամբողջական ներդրման տեսանկյունից ՀՀ ՖՆ և թվով մոտ 60 պետական մարմիններում առկա կարողությունները՝ մարդկային ռեսուրսների առումով: Ուսումնասիրության արդյունքներով միայն հնարավոր եղավ մշակել և ՀՀ ՖՆ և պետական մարմիններում ԾԲ ներդրման նպատակով կարողությունների զարգացման գործողությունների ծրագիր՝ որը կներառի բյուջետային գործընթացում ներգրավված մասնագետների մասնագիտական կարողությունների և հմտությունների ներկայիս աստիճանի վերաբերյալ գնահատականները՝ մեթոդաբանության իրացումը պատշաճ ապահովելու համար։

	2.
	Առկա իրավիճակը և խնդիրները

	
	Թեև ՀՀ կառավարության 2015 թվականի օգոստոսի 13-ի նիստի N 38 արձանագրության 12-րդ կետով հավանության արժանացած Հայաստանի Հանրապետությունում ծրագրային բյուջետավորման համակարգի ամբողջական ներդրման 2015-2018 թթ. մանրամասն գործողությունների ծրագրով նախատեսված աշխատանքները իրականացվում են NN 1 և 2 հավելվածներում ներկայացված ժամանակացույցին համապատասխան, այնուամենայնիվ, այդ աշխատանքների կատարման ընթացքում առաջացել է միջոցառումների կատարման ժամկետների ճշգրտման անհրաժեշտություն:

	3.
	Տվյալ բնագավառում իրականացվող քաղաքականությունը

	
	Նախագծի ընդունմամբ տվյալ բնագավառում ներկայումս իրականացվող քաղաքականության փոփոխություն չի նախատեսվում: 

	4.
	Կարգավորման նպատակը և բնույթը

	
	ՀՀ պետական ֆինանսների կառավարման բնագավառում ծրագրային բյուջետավորման սկզբունքների ամբողջական ներդրման գործընթացի կարգավորում` ծրագրային բյուջետավորման համակարգի ամբողջական ներդրման 2015-2018թթ մանրամասն գործողությունների  ծրագրով նախատեսված միջոցառումների, այդ թվում «Ծրագրային բյուջետավորման ամբողջական ներդրման տեսանկյունից ՀՀ պետական մարմիններում մարդկային ռեսուրսների գծով առկա կարողությունների զարգացմանն ուղղված միջոցառումների ծրագիրը» հաստատելու միջոցով:

	5.
	Նախագծի մշակման գործընթացում ներգրավված ինստիտուտները և անձիք

	
	Ներկայացված նախագիծը  մշակվել է ՀՀ ֆինանսների նախարարության կողմից:

	6.
	Ակնկալվող արդյունքը

	
	«Ծրագրային բյուջետավորման ամբողջական ներդրման տեսանկյունից ՀՀ պետական մարմիններում մարդկային ռեսուրսների գծով առկա կարողությունների զարգացմանն ուղղված միջոցառումների ծրագրի» նախագծով կհստակեցվի կարողությունների զարգացմանն ուղղված թեմաների շրջանակը: Հարկ է նշել, որ նախագիծը կնպաստի Հայաստանի Հանրապետությունում ծրագրային բյուջետավորման ամբողջական ներդրման գործընթացին:

	7.
	Այլ տեղեկություններ (եթե այդպիսիք առկա են)






ՏԵՂԵԿԱՆՔ 

«ԾՐԱԳՐԱՅԻՆ ԲՅՈՒՋԵՏԱՎՈՐՄԱՆ ԱՄԲՈՂՋԱԿԱՆ ՆԵՐԴՐՄԱՆ ՏԵՍԱՆԿՅՈՒՆԻՑ ՀՀ ՊԵՏԱԿԱՆ ՄԱՐՄԻՆՆԵՐՈՒՄ ՄԱՐԴԿԱՅԻՆ ՌԵՍՈՒՐՍՆԵՐԻ ԳԾՈՎ ԱՌԿԱ ԿԱՐՈՂՈՒԹՅՈՒՆՆԵՐԻ ԶԱՐԳԱՑՄԱՆՆ ՈՒՂՂՎԱԾ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ

Նախագծի ընդունմամբ այլ իրավական ակտերում փոփոխություններ և լրացումներ կատարելու անհրաժեշտություն չի առաջանում:

ՏԵՂԵԿԱՆՔ 

«ԾՐԱԳՐԱՅԻՆ ԲՅՈՒՋԵՏԱՎՈՐՄԱՆ ԱՄԲՈՂՋԱԿԱՆ ՆԵՐԴՐՄԱՆ ՏԵՍԱՆԿՅՈՒՆԻՑ ՀՀ ՊԵՏԱԿԱՆ ՄԱՐՄԻՆՆԵՐՈՒՄ ՄԱՐԴԿԱՅԻՆ ՌԵՍՈՒՐՍՆԵՐԻ ԳԾՈՎ ԱՌԿԱ ԿԱՐՈՂՈՒԹՅՈՒՆՆԵՐԻ ԶԱՐԳԱՑՄԱՆՆ ՈՒՂՂՎԱԾ ՄԻՋՈՑԱՌՈՒՄՆԵՐԻ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԷԱԿԱՆ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

       Նախագծի ընդունմամբ Հայաստանի Հանրապետության պետական բյուջեում ծախսերի կամ եկամուտների ավելացում կամ նվազում չի նախատեսվում: 


3

